
Vedapurushaproktam Shivalingarchanopadesham

வேத³புருஷப்ரோக்தம் ஶிவலிங்கா³ர்சநோபதே³ஶம்

(ஶிவரஹஸ்யாந்தர்க³தே உக்³ராக்²யே)
வேத³புருஷ:

ஶிவலிங்க³ஸ்வரூபஸ்ய ஶிவஸ்ய பரமாத்மந: ।
கர்தவ்யமர்சநம் ப⁴க்த்யா பு⁴க்திமுக்திப்ரதா³யகம் ॥ 420॥
ப்³ராஹ்மண்யமபி ஸம்ப்ரப்ய யோ நார்சயதி ஶங்கரம் ।
ஸ து³ர்ப⁴க³இதி ஜ்ஞேயோ ப்³ராஹ்மணைர்வேத³வித்தமை: ॥ 421॥
யேந தப்தம் தப: பூர்வமக⁴க்⁴நம் ஶங்கராலயே ।
தஸ்யைவ ப⁴வதி ஶ்ரத்³தா⁴ ஶிவலிங்க³ஸமர்சநே ॥ 422॥
ய: கரிஷ்யதி யத்நேந ஶிவலிங்கே³ ஶிவார்சநம் ।
ஸ ஸாக்ஷாச்ச²ங்கரம் ஸாம்ப³ம் ஸமர்சயதி ஸர்வதா² ॥ 423॥
லிங்கே³ஸமர்சித: ஶம்பு⁴ர்த³தா³தி வரமீப்ஸிதம் ।
அத: ப்ரயத்நதோ நித்யம் கர்தவ்யம் லிங்க³பூஜநம் ॥ 424॥
உத்³தூ⁴லநம் த்ரிபுண்ட்³ரம் ச ததா² ருத்³ராக்ஷதா⁴ரணம் ।
கர்தவ்யமதியத்நேந லிங்க³பூஜாபரைர்த்³விஜை: ॥ 425॥
கர்தவ்யோ லிங்க³பூஜாந்தே பஞ்சாக்ஷரஜபோ த்³விஜை: ।
ஸஹஸ்ரமப்ரமாதே³ந ருத்³ராத்⁴யாயஜபஸ்தத: ॥ 426॥
ருத்³ராத்⁴யாயேந கர்தவ்யம் ஶிவலிங்கா³பி⁴ஷேசநம் ॥ 427॥
பி³ல்வபத்ர: பூஜநீயம் ஶிவலிங்க³ம் ப்ரயத்நத: ।
அயம் மே ஹஸ்த இத்யாத்³யை:ஸவ்யஸ்ததலேந ய: ॥ 428॥
உபஸ்ப்ரு’ஶேல்லிங்க³பார்ஶ்வம் ஸ பாபேப்⁴யோ விமுச்யதே ।
ப்ரத³க்ஷிணாஷ்டகம் கார்யமதி⁴கம் து ஶிவாலயே ॥ 429॥
க்ரு’தாஞ்ஜலிபுடைரேவ ஶிவஸ்மரணபூர்வகம் ।
யாநி காநி ச பாபாநி ப்³ரஹ்மஹத்யாதி³காநி ச ॥ 430॥

வேத³புருஷப்ரோக்தம் ஶிவலிங்கா³ர்சநோபதே³ஶம்

தாநி தாநி விநஶ்யந்தி ப்ரத³க்ஷிணபதே³ பதே³ ।
உத்தா²யோத்தா²ய ஸாஷ்டாங்கா³ந்ப்ரணாமாந் விம்ஶது³த்தமாந் ॥ 431॥
ய: கரிஷ்யதி யத்நேந ஸ பாபேப்⁴யோ விமுச்யதே ।
ப்ரணம்ய பரமேஶாக்³ரே கரதாட³நபூர்வகம் ॥ 432॥
யோ ந்ரு’த்யத்யந்வஹம் ப⁴க்த்யா ஸ பாபேப்⁴யோ விமுச்யதே ।
வ்ரு’ஷஸ்ய வ்ரு’ஷணம் ஸ்ப்ரு’ஷ்ட்வா வ்ரு’ஷஶ‍்ரு’ங்கா³ந்தராந்முதா³ ॥ 433॥
ய: பஶ்யேல்லிங்க³மைஶாநம் ஸ பாபேப்⁴யோ விமுச்யதே ।
பு⁴வநத்ரயதீர்தா²நி ஸர்வாண்யபி நிஶாமுகே² ॥ 434॥
வ்ரு’ஷாண்ட³ம் ஸமுபாஶ்ரித்ய திஷ்ட²ந்தி முநிஸத்தமா: ।
வ்ரு’ஷாண்ட³ம் ய:ஸ்ப்ரு’ஶேத்ஸாயம் ஸ தீர்தா²ந்யகி²லாந்யபி ॥ 435॥
ஸ்ப்ரு’ஷ்ட:ஸ்நாதஶ்ச ஸததம் பூதஶ்சாத்ர ந ஸம்ஶய: ।
த்³ரஷ்டவ்யமைஶ்வரம் லிங்க³ம் வ்ரு’ஷஶ‍்ரு’ங்கா³ந்தராத்³ த்³விஜா: ॥ 436॥
வ்ரு’ஷேஶவ்ரு’ஷணம் ஸ்ப்ரு’ஷ்ட்வா ஶிவஸ்மரணபூர்வகம் ।
ப்ரத³க்ஷிணநமஸ்காராந்க்ரு’த்வா த்³ரு’ஷ்ட்வா ச ஶங்கரம் ॥ 437॥
புந: ப்ரத³க்ஷிணம் க்ரு’த்வா ஶிவலோகே மஹீயதே ।
இமாநி நித்யம் கார்யாணி ப⁴ஸ்மதா⁴ரணபூர்வகம் ॥ 438॥
ஶிவலிங்கா³ர்சநாதீ³நி ப்³ராஹ்மணாத்³யை: ப்ரயத்நத: ।
ஸததம் ஶிவபூஜாயாம் சித்தம் யஸ்யாநுவர்ததே ॥ 439॥
ஸ த⁴ந்ய இதி விஜ்ஞேயஸ்தேந முக்திரவாப்யதே ।
ஶிவபூஜாபி கர்தவ்யா ஶிவலிங்கே³ நிரந்தரம் ॥ 440॥
ஶிவலிங்கே³ க்ரு’தா பூஜா ஸர்வகாமப்ரதா³யிகா ।
யே பூஜயந்தி ஸததம் ஶிவலிங்க³ம் ஶிவாத்மகம் ॥ 441॥
ந தேஷாம் க³ர்ப⁴வாஸாதி³து:³கா²நி த்³விஜபுங்க³வா: ।
ஶிவநாமாம்ரு’தம் யேந பீதம் யேந முதா³முஹு: ॥ 442॥
நைவ பாஸ்யத்யஸௌ மாது: புந:ஸ்தந்யமித: பரம் ।
ஶிவநாமாம்ரு’தே பீதே ஜந்மைவ ந ப⁴விஷ்யதி ॥ 443॥
ஏவம் சேத்ஸ்தந்யபாநம் து து³ர்லப⁴ம் ஹ்யஸ்ய ஸர்வதா² ॥ 444॥

॥ இதி ஶிவரஹஸ்யாந்தர்க³தே வேத³புருஷப்ரோக்தம் ஶிவலிங்கா³ர்சநோபதே³ஶம்
ஸம்பூர்ணம் ॥
- ॥ ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 24। 420-444॥

